Տեղեկանք
«Բնական և տեխնածին բնույթի արտակարգ իրավիճակների կանխման և հետևանքների վերացման բնագավառում փոխգործակցության մասին» 1993 թ. հունվարի 22-ի Համաձայնագրում փոփոխություններ և լրացումներ կատարելու մասին Արձանագրության վավերացման
 նպատակահարմարության

2015թ. հոկտեմբերի 22-ին ՀՀ կառավարության N 1229-Ա որոշմամբ համաձայնություն է տրվել «Բնական և տեխնածին բնույթի արտակարգ իրավիճակների կանխման և հետևանքների վերացման բնագավառում փոխգործակցության մասին» 1993թ. հունվարի 22-ի Համաձայնագրում փոփոխություններ և լրացումներ կատարելու Արձանագրության կնքմանը, որը ստորագրվել է նույն թվականի հոկտեմբերի 30-ին՝ Դուշանբե քաղաքում:

Արձանագրությունն անցել է ՀՀ «Միջազգային պայմանագրերի մասին» օրենքին համապատասխան ներպետական համաձայնեցման գործընթաց և վերջինիս վավերացումն անմիջականորեն շոշափում է ՀՀ ԱԻՆ գործառույթներն ու խնդիրները:  

Վերոնշյալ Համաձայնագիրը ԱՊՀ ստեղծման առաջին փուլում կնքված համաձայնագրերից է, որոնք նորացման և արդիականացման կարիք ունեն: Գործող Համաձայնագիրը թույլ է տալիս ստեղծել կայուն համագործակցային կապեր ԱՊՀ մասնակից պետությունների միջև, արդյունավետ կազմակերպել և իրականացնել արտակարգ իրավիճակների, քաղաքացիական պաշտպանության համատեղ աշխատանքները: Սակայն փաստաթղթի առանձին ձևակերպումներ առավել հստակ և ճիշտ մեկնաբանման համար կարիք ունեն լրացման և վերախմբագրման, ինչին էլ ուղղված է փոփոխությունների և լրացումների Արձանագրությունը:  
 Արձանագրությամբ ամրագրվում են հետևյալ լրացումները՝

· Համաձայնագրում լրացումներ և փոփոխություններ կատարելու կարգը, որը ենթադրում է այդ փոփոխությունները համապատասխան արձանագրությամբ ձևակերպման գործընթացը, ինչն էլ կկազմի սույն Համաձայնագրի անբաժանելի մասը,

· Համաձայնագիրը լրացվում է «Բնական և տեխնածին բնույթի արտակարգ իրավիճակների Միջպետական խորհրդի կանոնակարգ» հավելվածով, որը սահմանում է Խորհրդի գործունեության իրականացման և ձևավորման կարգը, Խորհրդի հիմանական խնդիրներն ու գործառույթները, խնդիրների լուծման և գործառույթների կատարման իրավասությունների շրջանակը, Խորհրդի աշխատանքի կազմակերպման, ընթացակարգային հարցերի լուծման մեխանիզմներն ու կարգը, ինչպես նաև Խորհրդի քարտուղարության գործառույթներն ու նիստերի անցկացման հետ կապված ֆինանսական ծախսերը:    
Արձանագրությունը համապատասխանում է միջազգային իրավունքի համընդհանուր սկզբունքներին և նորմերին: 
ԱՊՀ մասնակից պետությունների միջև արտակարգ իրավիճակների բնագավառում շարունակական համագործակցության ու «Բնական և տեխնածին բնույթի արտակարգ իրավիճակների կանխման և հետևանքների վերացման բնագավառում փոխգործակցության մասին» 1993թ. հունվարի 22-ի Համաձայնագրի արդիականացման շահերից ելնելով՝ նպատակահարմար է վավերացնել սույն Արձանագրությունը: 

